
Коми Республикаса Оланподув Ёрд

КОМИ РЕСПУБЛИКАСА ОЛАНПОДУВ ЁРДЛÖН
КЫВКÖРТÖД

«Коми Республикаын олысьяслы социальнöй отсöг йылысь» 2004 во ноябр 12 лунся Коми Республикаса Оланпаслöн 22 статьяöн гражданка Нина Ивановна Беляевалысь оланподув правояс торкöм йылысь норасьöм кузя
Сыктывкар                                                 2005 вося  июнь 6 лун

Коми Республикаса Оланподув Ёрд, кöнi веськöдлысьнас вöлi Ю.В.Гаврюсов, ёрдысьяс – Л.В.Батманова, Т.А.Кырнышева, П.Ф.Пунегов,

ёрд заседание вылын ёрдысь Т.А.Кырнышевалысь кывкöртöд кывзöм бöрын, кодi «Коми Республикаса Олаподув Ёрд йылысь» Коми Республикалöн Оланпасса 37 статья серти водзвыв видлалiс гражданка Н.И.Беляевалысь норасьöмсö, 

пасйис:

1. Гражданка Н.И.Беляева, кодi лоö батьыслöн, И.А.Игнатовлöн, Великöй Отечественнöй войнаса инвалидлöн опекунöн, шыöдчис Коми Республикаса Оланподув Ёрдö норасьöмöн, медым прöверитны «Коми Республикаын олысьяслы социальнöй отсöг йылысь» Коми Республикаса Оланпаслöн 22 статья Коми Республикаса Оланподувлы, сылöн 64 статьялы лöсялöмсö.

Гражданка Н.И.Беляевалöн видзöдлас серти тайö правовöй нормаöн республикалысь оланпас пыртысь гöгöрвоöдiс семьяса членъяслысь понятие, кодi торъялö Россия Федерацияса оланiн кодекслöн 69 статьяöн индöм понятиеысь, кöть сылöн абу правоыс тöлкуйтны ас ног ставлы индöм гражданско-правовöй понятиеяс.

«Коми Республикаын олысьяслы социальнöй отсöг йылысь» 2004 во ноябр 12 лунся Коми Республикаса Оланпаслöн 22 статья вылö подуласьöмöн тайö Оланпас олöмö пöртöм могысь семьяса членъясöн лоöны:

1) мам-бать да верöс (гöтыр), кодъяслы 55 арöс (мужичöйяс) да 50 арöс (нывбабаяс);

2) тайö Оланпасöн индöм социальнöй отсöг вылö правоа йöзлöн тыр арлыдтöм челядь;

3) тайö Оланпасöн индöм социальнöй отсöг вылö правоа йöзлöн челядь, кодъяс велöдчöны очнöя улыс тöдöмлуна уджсикасö велöдан, шöр тöдöмлуна уджсикасö велöдан да вылыс тöдöмлуна уджсикасö велöдан учреждениеясын, налöн организационно-правовöй формаяс вылö видзöдтöг, велöдчöм помавтöдз, но 23 арöс тыртöдз».

Н.И.Беляева олö батьыскöд, И.А.Игнатовкöд öти семьяöн, но вензян норма серти бать - Великöй Отечественнöй войнаса инвалид семьяса членöн оз ло да, сiдзкö, оз вермы пöльзуйтчыны оланiн да коммунальнöй услугаяс мынтöм кузя кокньöдъясöн. Сэк жö Россия Федерацияса оланiн кодекслöн 69 статья серти медалысьлöн семьяса членъясöн лоöны öтшöтш олысь верöс, челядь, бать-мам да мукöд рöдвуж да уджавны вермытöм иждивенечъяс, овмöдöма кö найöс медалысьöн семьяса членъяс пыдди да нуöдöны кö öтув овмöс.

2. Россия Федерацияса Оланподувлöн 72 статья (1 юкöн, «ж» пункт) да Коми Республикаса Оланподувлöн 64 статья (1 юкöн, «ж» пункт) серти социальнöй отсöг кузя юалöмъясöн öтув веськöдлöны Россия Федерация да Россия Федерацияса субъектъяс. Öтувъя веськöдлöмторъяс кузя йöзöдсьöны федеральнöй оланпасъяс, кодъяс серти Россия Федерацияса субъектъяс нуöдöны ассьыныс правовöй регулирование. Коми Республикаса оланпасъяс да мукöд правовöй акт оз вермыны сулавны паныд Россия Федерациялöн полномочиеяс серти государственöй власьт федеральнöй органъясöн примитöм оланпасъяслы (Коми Республикаса Оланподувлöн 65 статьяса 1 юкöн).

Татшöм ногöн, «семьяса членъяс» понятие уна ног гöгöрвоöм вöсна вöлi стöчмöдтöмлун сыын, лöсялö-ö Коми Республикаса Оланподувлы «Коми Республикаын олысьяслы социальнöй отсöг йылысь» Коми Республикаса Оланпаслöн 22 статья, мый вöсна и лои Коми Республикаса Оланподув Ёрдын делö видлалöмлы подулыс.

Но гражданка Н.И.Беляевалысь шыöдчöмсö Коми Республикаса Оланподув Ёрдöн водзвыв видлалан кадö оланпас пыртысьöн вöлi примитöма «Коми Республикаын олысьяслы социальнöй отсöг йылысь» Коми Республикаса Оланпасö вежсьöмъяс да содтöдъяс пыртöм йылысь» 2005 во май 14 лунся Коми Республикаса Оланпас. Тайö Оланпасса 22 статьялöн выль редакцияын абу тöдчöдöма семьяö пырысьлысь понятиесö, а сöмын пасйöма семьяса сэтшöм членъясöс, кодъяслы инмöны социальнöй отсöг мераяс, мый артыштöма «Коми Республикаын олысьяслы социальнöй отсöг йылысь» Оланпасöн. Татшöм ногöн, торъя йöзлöн, кодъяс лоöны Великöй Отечественнöй войнаса инвалидлöн семьяса членъясöн, содтöд социальнöй отсöг вылö право гöгöрвотöмлуныс бырö. Сэтшöм йöзöс, кодъяслы инмö олысьяслы социальнöй отсöглöн сiйö либö мöд мера, вермö индыны сöмын оланпас пыртысь.

Висьталöм вылö мыджсьöмöн, 32 статья (2 юкöн), 39 статья (2 пункт, 1 юкöн), 68 статья (3 юкöн) вылö подуласьöмöн Коми Республикаса Оланподув Ёрд 

шуис:
1. Öткажитны примитны Коми Республикаса Оланподув Ёрдöн видлалöм вылö гражданка Н.И.Беляевалысь норасьöмсö видлалан подув абутöмлун вöсна.

2. «Коми Республикаса Оланподув Ёрд йылысь» Коми Республикаса Оланпаслöн 73 статья вылö подуласьöмöн тайö кывкöртöдыс лоö медбöръяöн да оз обжалуйтсьы.

3. Кывкöртöдсö колö йöзöдны «Коми Республикаса государственнöй власьт органъяслöн индöд-тшöктöмъяс» журналын да «Республика» газетын.

Коми Республикаса Оланподув Ёрд

Вудж. Ануфриева, 4 174 пас

